
Astelehena, 2008ko urriaren 20a.  Lehendakaritza, Justizia eta Barne kontseilari eta lehen presidente orde Javier Caballero Martínez buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

LEHENDAKARITZA, JUSTIZIA ETA BARNE DEPARTAMENTUA 

Foruzaingoaren Erregelamendua aldatu egin dute Nafarroako Polizien Foru Legearekin bat etor dadin 

2008ko urriaren 20a, astelehena.  Nafarroako Gobernuak 2004ko uztaileko Foruzaingoaren Erregelamendua aldatu du, 2007ko Nafarroako Polizien Foru Legearekin bat etor dadin. Foru Lege baten garapenaren Erregelamendua denez, Nafarroako Gobernuak Nafarroako Kontseiluari bidali zion testua, eta hark onartu egin du. 


Foruzaingoaren Antolaketa eta Funtzionamendu Erregelamenduak herritarren beharrei osotasunean erantzuteko aukera ematen duen ereduari jarraitzen dio, eta eredu horrek erreferentziazko polizia bilakatzen du, Konstituzioaren, Hobekuntzaren Lege Organikoaren, Estatuko Segurtasun Indar eta Kidegoaren Lege Organikoaren eta lehenago aipatutako 2007ko Foru Legearen arabera. 


Gaur onartutako Foru Dekretuan hainbat aldaketa egin dira aurrekoarekiko, Foruzaingoak dituen funtzioak aldatu diren neurrian. Hori dela eta, poliziaren dibisioak lan teknika modernoen eta sortzen ari diren delinkuentzia fenomenoen arabera biltzen dira. Hala bada, lehenago Zirkulazio eta Bide Segurtasun Dibisioa zena, Arloa izanen da orain, Foruzaingoa oso garrantzitsua baita eremu horretan, baita erabiltzen diren baliabideak ere. 


Foruzaingoaren egitura antolatzailea honako hauek osatzen dute, garrantzitsuenetik hasita: Foruzaingoaren Buruzagitza, Arloak, Dibisioak, Lantaldeak eta Taldeak. Egitura horretan, barruko unitate zentralak –arloak eta dibisioak- gainerakoen laguntzaile dira, ematen den zerbitzua eraginkorragoa izatearren; bestalde, polizien lana herritarrei hurbildu nahi zaie. 


Onartutako Erregelamenduaren arabera Foruzaingoa bost arloetan antolatuko da: Ikuskaritza Nagusia; Barne Segurtasuna eta Administrazio Polizia; Zirkulazioa eta Bide Segurtasuna; Hiritarren Segurtasuna; eta Ikerketa Kriminala. Arloen gidariak komisario nagusiak dira. 


Ikuskaritza Nagusiaren ardurapean hiru dibisio hauek daude:  Komunikazio eta Operazio Lotura Dibisioa, Dibisio Orokor Teknikoa, eta Barne Erregimeneko Dibisioa. Barne Segurtasun eta Administrazio Polizia Arloaren ardurapean bi dibisio daude: Barne Segurtasunarena eta Administrazio Poliziarena. Zirkulazio eta Bide Segurtasun Arloak bi dibisio ditu, bata Bide Segurtasunarena, eta bestea Zirkulazio argiketena eta Ikerketarena. Herritarren Segurtasun Arloak hiru dibisio ditu: Prebentzio eta Herritarren Arretarena, Agintarien Babesarena eta Esku-hartzearena. Azkenik, Ikerketa Kriminalaren Arloak hiru dibisio ditu: Polizia Judizialarena, Polizia Zientifikoarena eta Informazioarena.  


Lurraldeka, Foruzaingoa hiru Komisariatan antolatuta dago (gaur egun Iruñean, Tuteran, Tafallan, Lizarran, Zangozan, Altsasun eta Elizondon daude). Komisariak Ikuskaritza Orokorreko Buruaren ardurapean daude. Komisarien lurralde eremuan, eta haien ardurapean, Polizien Arreta Bulegoak daude, poliziaren arreta urrutien dauden herrietara gerturatzeko. 

HERRI LAN, GARRAIO ETA KOMUNIKAZIO DEPARTAMENTUA 

Baztango Udalarekin lankidetza hitzarmena onartu da, Arizkungo ibilbidea berritzeko 

Egitasmoaren barnean, Erratzuko errepidearekiko elkargunea hobetzeko biribilgune bat eraikitzea aurreikusi dute; eta egitasmoak, orotara, 1,1 milioi euroko aurrekontua izanen du 

Astelehena, 2008ko urriaren 20a.  Nafarroako Gobernuak, gaurko saioan, Herri Lan, Garraio eta Komunikazio Departamentuaren eta Baztango Udalaren arteko lankidetza hitzarmenaren testua onartzeko erabakia hartu du; hartara, “Arizkungo sareak eta zolatze lanak berritzea” izeneko egitasmoan bildutako ibilbidea berritzeko lanak gauzatu ahal izanen dira.  

Aipatutako testu horrek herriko ibilbidea hobetzea (550 metro) eta NA-2600 (Erratzu-Frantzia) eta NA-2001 (Arizkun) errepideen elkargunean biribilgune bat eraikitzea aurreikusten du, errepideko segurtasuna hobetze aldera.

Eskaintzaren oinarrizko aurrekontua 1.132.717,95 eurokoa da. Herri Lan, Garraio eta Komunikazio Sailak 362.474,92 euroko ekarpena eginen du, 2009ko aurrekontuan; hain zuzen ere, egitasmoa egiteko, idazteko eta lana gidatzeko. 

Inbertsio hau ontzat jo da; izan ere, bideko zoruan etengabe egin diren hobekuntza lanen ondorioz, etxebizitzen sarreretatik gora geratu da bidea, eta ondorioz, bidearen maila etxebizitzetako sarrerak baino askoz ere garaiera handiagoan geratu da. 

Ibilbide berriak arazo hau konponduko du, eta bide batez, Baztango herri honi zerbitzua eskaintzen dioten sareak berrituko dira. Ibilbideak, gehienez ere, 5 metroko zabalera izanen du, eta espaloiak izanen ditu bi aldeetan, baldin eta espaloiak jarri badaitezke. Bidearen zoladura aglomeratua izanen da; espaloietakoa, berriz, Baztan erako harrizko lauzaduna.

TOKI ADMINISTRAZIO DEPARTAMENTUA
Aldazko hondakin-urak tratatzeko proiektuak ukitzen dituen ondasun eta eskubideak okupatzea presakoa dela deklaratu da
Astelehena, 2008ko urriaren 20a.  Aldazko hondakin urak tratatzeko proiektuak ukitzen dituen ondasun eta eskubideak okupatzea presakoa dela deklaratu du gaur Nafarroako Gobernuak, nahitaezko desjabetzapen ondorioetarako. Aurrekontua 445.8643 eurokoa da eta saneamendu kanonaren bidez finantzatuko da. Aipatu kanona Toki Administrazioari atxikituta dagoen Nafarroako Toki Azpiegiturak, S.A. (NILSA) sozietate publikoak kudeatzen du.
Aldazko saneamendu sareak oso zaharrak dira eta gaur egun bi putzu septikotan bukatzen dira eta hauen funtzionamendua ez da nahikoa populazioak sortzen dituen hondakin uren kopururako. Aldazko Kontzejuarekin lankidetzan, NILSAk erabaki zuen haren obren planaren barrenean kolektore baten eraikuntza jasotzea, ur zikinak jaso eta arazketa berariazkoa egiteko helburuz.

Instalakuntza barrenean ekaitzetako uren tanga jarriko da ur deskarga handien uneetan puntako ur emariei eusteko xedez, eta irazki biologikoa, uren zikintasuna kenduko duena, eta atxikitze bi tanga ere egonen dira. Lanak egiteko epea sei hilekoa izanen da, hasten denetik kontatzen hasita, eta inbertsioa (445.864 eurokoa) nafar guztiek uraren ordainagiriaren bidez ordaintzen duten saneamendu kanonen kargura finantzatuko da.
OSASUN DEPARTAMENTUA
Nafarroako Osasun Zerbitzuaren menpeko zentroek sortzen duten osasun hondakin likidoen bilketa eta tratamendua kontratatzea onetsi da
Astelehena, 2008ko urriaren 20a.  Nafarroako Gobernuak baimena eman dio Nafarroako Osasun Zerbitzuko zuzendari kudeatzaileari aipatu zerbitzuaren menpe dauden zentroek sortzen duten osasun hondakin likidoen bilketa eta tratamendua kontratatzeko.
Zerbitzu horren aurrekontua 1.639.419 eurokoa da eta 2010, 2011 eta 2012. urteetako aurrekontuen bidez finantzatuko dira.

FAMILIA, GAZTERIA, KIROL ETA GIZARTE GAIETAKO DEPARTAMENTUA
59.500 euroko dirulaguntza onetsi da Nafarroako Familia Ugarien Elkartearentzat Familia Ugarien V. Kongresu Nazionala egiteko
Astelehena, 2008ko urriaren 20a.  Nafarroako Gobernuak baimena eman dio Familiaren, Haurraren eta Kontsumoaren zuzendari nagusiari 59.500 euroko zuzeneko dirulaguntza emateko  Nafarroako Familia Ugarien Elkarteari Familia Ugarien V. Kongresu Nazionala egiteko heldu den urriaren 25ean.
Aipatu elkartea 1999an sortu zen familia ugariak babestu eta defendatzeko eta legediak familia mota hauei ematen dien eskubideak hobetzeko xedez.
HEZKUNTZA DEPARTAMENTUA
Dirulaguntza bat eman zaio Orfeo Fundazioari “Intercentros” izeneko Interpretazio Lehiaketa Nazionala antolatu dezan haren fase autonomikoan
Astelehena, 2008ko urriaren 20a.  Nafarroako Gobernuak baimena eman dio Hezkuntza Departamentuari 800 euroko dirulaguntza eman diezaion Orfeo Fundazioari “Intercentros” izeneko Interpretazio Lehiaketa Nazionala fase autonomikoan antolatzeko xedez.
Aipatu dirulaguntzaren bidez, Nafarroako Gobernuko Hezkuntza Departamentuak Nafarroako zentroetan diharduten musikako promesa gazteekin kolaboratu nahi du nazio mailako nahiz nazioarteko lehiaketetan parte har dezaten beren karrera profesionala sustatzeko xedez.

Orfeo Fundazioa irabazteko asmorik gabeko kultur fundazioa da eta bere helburua da, besteak beste, musika klasikoaren ezagutza hedatzea Espainian eta, bereziki, musikari gazteak sustatzea. Bere jarduera nagusietako bat “Intercentros” Interpretazio Lehiaketa Nazionala, jadanik hainbat edizio egin dituena. Aipatu lehiaketa aurreko fase bat dauka Fundazioarekin kolaboratzen duten Komunitate Autonomoetan egiten dena.
NAFARROAKO GOBERNUA
Izendapenak

Astelehena, 2008ko urriaren 20a.  Nafarroako Gobernuak Nafarroako Unibertsitate Publikoko Gizarte Kontseiluko kide berriak izendatu ditu gaur, aipatu kontseilua arautzen duen uztailaren 2ko 15/2008 Foru Legearekin bat etorriz.
Unibertsitateko Gobernu Kontseiluak proposatuta eta Unibertsitateko Komunitatearen izenean ondoko kide hauek izendatu dira: Jose Basilio Galvan Herrera, irakasleen izenean; Ignacio Casado Redin, administrazio eta zerbitzuetako langileen izenean; eta Enrique Lopez Torres, ikasleen izenean.

Halaber berezko kide hauek izendatu dira Unibertsitateko Komunitatearen izenean: Julio Lafuente Lopez errektorea; Maria Soledad Barber Buruzko idazkari nagusia; eta Pedro Iraizoz Munarriz kudeatzailea.
Hezkuntza Departamentuak proposatuta, Ondoko kide hauek izendatu dira: Yolanda Barcina Angulo, Carlos Pérez-Nievas Lopez de Goicoechea, Pedro Gonzalez Felipe eta Cernin Martinez  Yoldi.

Nafarroako Parlamentuak proposatuta, Luis Campoy Zueco, Jesus Irurre Arigita, Miguel Angel Larrayoz Lezaun, Angel Ustarroz Larriba eta Bixente Serrano Izko izendatu dira.
Nafarroako Enpresarien Konfederazioaren (CEN) izenean, Javier Diaz Echeverria eta Helmut Döllerer izendatu dira.

Azkenik, sindikatuek proposatuta Coro Gainza Aznarez (UGT) eta Jose Joaquin Elizalde Beorlegui (CCOO).

